
KOMISIONI I KONKURRENCËS  

 

  

VENDIM 

Nr. 665, Datë 16.12.2019  

“Mbi  miratimin e  Rregullores “Për parandalimin e konfliktit të interesave dhe për 

deklarimin e pasurive në ushtrimin e funksioneve publike në Autoritetin e 

Konkurrencës”” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 16.12.2019, shqyrtoi çështjen me: 

 

Objekti: Mbi  miratimin e Rregullores “Për parandalimin e konfliktit të 

interesave dhe për deklarimin e pasurive në ushtrimin e 

funksioneve publike në Autoritetin e Konkurrencës”. 

 

 

Baza Ligjore: Nenet 24, shkronja dh) të Ligjit 9121/2003 “Për Mbrojtjen e 

Konkurrencës”, i ndryshuar, nenin 46 të ligjit nr. 9367, datë 

7.04.2005, “Për parandalimin e konfliktit të interesave në ushtrimin 

e funksioneve publike”, i ndryshuar. 

 

 

Komisioni i Konkurrencës, pas shqyrtimit të relacionit të Sekretarit të Përgjithshëm, 

 

VËREN SE : 

1. Rregullorja “Për parandalimin e konfliktit të interesave dhe për deklarimin e pasurive 

në ushtrimin e funksioneve publike në Autoritetin e Konkurrencës”, bazohet në nenin 

46 të ligjit nr. 9367, datë 7.04.2005, “Për parandalimin e konfliktit të interesave në 

ushtrimin e funksioneve publike”, i ndryshuar si dhe në ligjin nr. 9049, datë 

10.04.2003, “Për deklarimin dhe kontrollin e pasurive, të detyrimeve financiare të të 

zgjedhurve dhe të disa nëpunësve publikë”, i ndryshuar. 

 

Znj. Juliana LATIFI Kryetar 

Z. Eduard YPI Zv/Kryetar 

Z. Helidon BUSHATI Anëtar 

2. Rregullorja përcakton rregullat, mjetet, mënyrat, procedurat, përgjegjësitë dhe 

kompetencat për identifikimin, deklarimin, regjistrimin, trajtimin, zgjidhjen dhe 

marrjen e masave ndëshkuese në rastet e konfliktit të interesave. 

 

3. Qëllimi i rregullores është garantimi i një vendimmarrjeje të paanshme, 

transparente, në interesin më të mirë të mundshëm të publikut e të besimit të tij nga 

zyrtarët e Autoritetit të Konkurrencës, nëpërmjet parandalimit të konfliktit ndërmjet 

interesave publikë dhe atyre privatë në ushtrimin e funksioneve në Autoritetin e 

Konkurrencës.  

 

PËR KËTO ARSYE: 

Komisioni i Konkurrencës, në bazë të nenit 24 të Ligjit 9121/2003 ‘Për Mbrojtjen e 

Konkurrencës”, i ndryshuar,   

VENDOSI: 

1. Miratimin e Rregullores “Për parandalimin e konfliktit të interesave dhe për 

deklarimin e pasurive në ushtrimin e funksioneve publike në Autoritetin e 

Konkurrencës” 

2. Rregullorja “Për parandalimin e konfliktit të Interesave në Ushtrimin e 

Funksioneve Publike në Autoritetin e Konkurrencës”, e miratuar me Vendimin 

nr.83, datë 02.07.2008 “Për miratimin e Rregullores së brendshme “Për 

parandalimin e konfliktit të interesave ne ushtrimin e funksioneve publike në 

Autoritetin e Konkurrencës””, shfuqizohet. 

 

Ky vendim hyn në fuqi menjëherë. 

 

KOMISIONI I KONKURRENCËS 


